Հավելված 1

Սևան համայնքի ավագանու`
2019 թվականի մայիսի  15-ի
N21-Ա որոշման
Հաղորդագրություն

Սևան համայնքի 2019թ. բյուջեի 1-ին եռամսյակի արդյունքների

Եկամուտներ
Համայնքի 2019թվականի  1-ին եռամսյակի  բյուջեի եկամուտների պլանը կատարվել է 90.6%-ով. 186.8մլն. դրամ ճշտված պլանային եկամուտների դիմաց հավաքագրած և պետական բյուջեից հատկացված դոտացիան կազմել է 169.3մլն. դրամ: 

Նախորդ` 2018թվականի նույն ժամանակաշրջանի համեմատությամբ համայնքի բյուջեն գերակատարվել է 20.0%-ով, կամ ավել եկամուտները կազմել են 28.2մլն. դրամ: 2019թվականի 1-ին եռամսյակի բյուջեի վարչական մասը կատարվել 104.1%-ով 
/ պլան` 136.8մլն. դրամ, փաստացի` 142.5մլն. դրամ /: 

2018թվականի նույն ժամանակաշրջանի համեմատ բյուջեի 2019թվականի առաջին եռամսյակի վարչական մասում ավելացված եկամուտները կազմել են 13.5մլն. դրամ կամ վարչական բյուջեի եկամուտները 2018թվականի համեմատությամբ ավելացել են 10.5%: Վարչական բյուջեում սեփական եկամուտները կատարվել են 111.4%-ով / պլան` 44.5մլն. դրամ, փաստացի` 49.6մլն. դրամ /: 

Նախորդ` 2018թվականի նույն ժամանակաշրջանի համեմատությամբ սեփական եկամուտները գերակատարվել են 13.6%-ով, կամ սեփական եկամուտների հավաքագրումն ավելացել 5.9մլն. դրամով: 

2019թվականի 1-ին եռամսյակի ֆոնդային բյուջեն կատարվել է 53.5%-ով / պլան` 50.0մլն. դրամ, փաստացի` 26.8մլն.դրամ/: 

2018թ. նույն ժամանակաշրջանի համեմատությամբ ֆոնդային բյուջեի եկամուտները ավելացել են 14.6մլն. դրամ կամ 120.0%-ով: 

Նախորդ` 2018թվականի նույն ժամանակաշրջանի համեմատությամբ սեփական  եկամտատեսակների գծով բացառությամբ փոխադրամիջոցների գույքահարկի և տեղական տուրքերի, ապահովվել է աճ, ընդհանուր` 5.9մլն. դրամ: Համայնքի բյուջեի ծախսերը կատարվել է 76.0%-ով: 175.1մլն. դրամ պլանային ծախսերի դիմաց կատարվել է 133.0մլն. դրամի ծախս, կամ թերակատարումը կազմել է 42.1մլն. դրամ, որը պայմանավորված է ՀՈԱԿ-ների հունվար ամսին չաշխատելով, մշակույթի պալատի հիմնանորոգմամբ: Ըստ առանձին ոլորտների` համայնքի 2019թ. բյուջեի 1-ին եռամսյակի ծախսերը կատարվել են տարբեր տոկոսներով: 

Ծախսեր
Վարչական բյուջեի ծախսերը կատարվել են 82.4%-ով / 149.8մլն. դրամ` պլան, 123.5 մլն. դրամ` փաստացի ծախս/: Թերակատարումը կազմել է 26.3մլն. դրամ, այդ թվում` 3.0մլն. դրամ` ընդհանուր բնույթի համայնքային ծառայություններ, 13.4մլն.դրամ` կրթության և մշակույթի ծախսեր, 0.9մլն. դրամ պահուստային ֆոնդի ծախսեր և այլն: 

Կրթության, մշակույթի ծախսերը ֆինանսավորվել են միջին հաշվով 80.6%-ով: 2018թվականի 1-ին եռամսյակի համեմատությամբ 2019թվականի նույն ժամանակահատվածում վարչական բյուջեի ծախսերը կատարվել են 29.4մլն. դրամ կամ 31.2%-ով ավելի: 2019թվականի 1-ին եռամսյակի ֆոնդային մասի ծախսերը կատարվել են 66.9%-ով /պլան` 50.3մլն. դրամ, փաստացի ծախս` 33.6մլն. դրամ/:

Նախորդ` 2018թվականի 1-ին եռամսյակի համեմատությամբ ֆոնդային բյուջեի գծով ավել ծախսեր են կատարվել 22.1մլն. դրամ, կամ 191.19%-ով ավել: 

Պարտքեր
Համայնքի բյուջեի գծով պարտքերը 01.01.2019թ. դրությամբ կազմել են 54.5մլն. դրամ, այդ թվում` փողոցների փոսային նորոգման գծով` 49.8մլն. դրամ, այլ պարտքեր` 4.7 մլն. դրամ: 

01.04.2019թ. դրությամբ համայնքի բյուջեի պարտքերը կազմում են 20.1մլն. դրամ, 1-ին եռամսյակի ընթացքում փողոցների փոսային հիմնանորոգման պարտքից մարվել է 32.9մլն. դրամ: 

